
ACTA DA SESIÓN ORDINARIA DO PLENO DO CONCELLO CELEBRADA EN 

DATA 15 DE DECEMBRO DE 2025 

 

ASISTENTES: 

Alcalde-Presidente: 

D. Ángel Alvariño Saavedra (PSG-PSOE) 

Sres./as. Concelleiros/as: 

D. Ángel Salvador García Cordero (PSG-PSOE) 

Dª. Ángeles Puentes Maceiras (ídem) 

Dª. María Ángeles Bello Salazar (ídem) 

D. Javier Novo Rodríguez (ídem) 

Dª. Margarita Díaz Sanz (ídem) 

D. Eladio Romero Neira (PP) 

D. Jonathan Fernández Ríos (ídem) 

D. Rubén Ríos Curbeira (BNG) 

Dª. Neiva Tristao Oliani (MOVENEDA) 

 

Na Casa do Concello da Vila de Neda, sendo as doce 

horas do día quince de decembro de dous mil vinte e 

cinco, convocado en forma regulamentaria, reúnese 

en primeira convocatoria, baixo a presidencia do Sr. 

Alcalde, D. Ángel Alvariño Saavedra, en sesión de 

carácter ordinario, o Pleno do Concello, ao cal 

asisten os concelleiros e concelleiras que na marxe 

se relacionan, escusando a súa asistencia a 

concelleira do BNG, Dª. Cristina Bouza Bellón. 

Actúa como Secretario o titular deste Concello de 

Neda, D. Alejandro R. Antelo Martínez, asistindo 

tamén a Interventora, Dª. Sonia Lorenzo Barbeito. 

 

Sendo a hora sinalada e co quórum regulamentario a Presidencia acorda dar comezo á 

sesión, pasándose ao estudo dos asuntos incluídos na orde do día cursada xunto coa 

convocatoria, adoptándose, en relación cos mesmos, os acordos que pola mesma orde se 

pasan a consignar. 

1º.- APROBACIÓN, SE PROCEDE, DAS ACTAS DAS SESIÓNS ANTERIORES, 

ORDINARIA CELEBRADA O DÍA 29/09/2025, EXTRAORDINARIA 

CELEBRADA O DÍA 27/10/2025 E EXTRAORDINARIA E URXENTE 

CELEBRADA O DÍA 10/11/52025 

 

O Pleno, en votación ordinaria e por unanimidade dos asistentes (10 votos), que constitúe 

maioría absoluta do número legal de membros da Corporación, presta aprobación ás actas 

das sesións de 29/9/2025, 27/10/2025 e 10/11/2025, 

 

2º.- DACIÓN DE CONTA DOS DECRETOS DA ALCALDÍA DO 41/2025 AO 

53/2025 

 

O Pleno toma coñecemento dos citados Decretos, copia dos cales quedan a disposición 

dos/as Sres./as corporativos/as. 

3º.-APROBACIÓN POS+ADICIONAL 4/2025 PARA INVESTIMENTOS 

FINANCEIRAMENTE SOSTIBLES 

 

A proposta da Alcaldía, e previo ditame da Comisión Informativa de Asuntos do Pleno, 

o Pleno da Corporación en votación ordinaria e por unanimidade dos asistentes (10 votos), 

que constitúe maioría absoluta do número legal de membros da Corporación, acorda: 

1.- “Participar na segunda fase do Plan provincial de cooperación ás obras e servizos de 

competencia municipal (Plan único de concellos) “POS+ ADICIONAL 4/2025” da 

Deputación Provincial da Coruña, cuxas Bases se coñecen e aceptan na súa totalidade, e 

solicitar a aplicación da achega provincial asignada ao financiamentos dos investimentos 

financeiramente sostibles que se indican a continuación: 



DENOMINACIÓN 

Financiamento dos investimentos 

Deputación 

Concello  

Orzamento 

total Achega 

municipal 

IVE soportado 

deducible 

(só cando 

sexa 

deducible nos 

abastecem.  

auga potable) 

Total 

Concello 

Instalación de contadores sectoriais 

na rede de abastecemento de auga 

de Neda 

34.553,01 0 0 0 34.553,01 € 

Rehabilitación e posta en servizo de 

depósito de auga “Os Pazos II” 
48.568,63 76,87 0 76,87 48.645,50 € 

TOTAL 83.121,64 76,87 0,00 76,87 83.198,51 € 

 

Aprobar os proxectos das obras ou os pregos das subministracións que se relacionan nesta 

táboa. 

 

2.- Declarar que o concello ten a dispoñibilidade dos terreos, augas e servidumes para a 

execución dos investimentos, e que ten resolto todo o relacionado coas concesións e 

autorizacións administrativas que legalmente sexan necesarias. 

 

3.- Comprometerse o concello a incluír no orzamento municipal os fondos necesarios para 

facer fronte á achega municipal dos investimentos incluídos na anualidade do 2025, se a 

houbera. 

 

4.- Solicitar da Deputación Provincial da Coruña a delegación neste concello da 

contratación e execución das obras ou subministracións incluídas no Plan, que se 

entenderá aceptada coa participación do concello no Plan. 

 

5.- Declarar que o concello non solicitou nin percibiu ningunha subvención doutras 

Administracións públicas para o financiamento das distintas actuacións incluídas neste 

Plan, e no caso de que existan axudas ou subvencións concorrentes doutras 

Administracións, achégase o detalle de cada unha delas, acreditándose que a súa suma 

total non supera o 100% do seu importe. 

 

6.- Autorizase á Deputación Provincial da Coruña a obter as certificacións da Axencia 

Estatal de Administración Tributaria e da Tesourería da Seguridade Social nas que se 

acredite que o concello está ao corrente nas súas obrigas tributarias e coa Seguridade 

Social. 

 

7.- Facultar expresamente á Alcaldía para todo o relacionado coa tramitación e xestión do 

presente acordo e o correspondente expediente.” 

 



DEBATE: ficheiro resultante da gravación audiovisual da sesión. 

 

4º.-PRÓRROGA CONVENIO DE COLABORACIÓN PARA O 

DESENVOLVEMENTO CONXUNTO DO TRANSPORTE METROPOLITANO 

DE GALICIA NA ÁREA DE TRANSPORTE METROPOLITANO DE FERROL, 

PARA O PERÍODO 2025 A 2028 

 

Previo ditame da Comisión Informativa de Facenda e Contas, o Pleno coñece da seguinte 

proposta da Alcaldía: 

 
Proposta da Alcaldía ao Pleno Municipal 
Asunto: Prórroga Convenio de Colaboración para o desenvolvemento conxunto do 

Transporte Metropolitano de Galicia na área de transporte metropolitano de Ferrol, para 

o período 2025 a 2028 

Nº Expediente en TEDeC: 2021/A006/000004 (nuevo e-trámite) 

 

Vistos os seguintes antecedentes relativos a este expediente: 
 

Primeiro. Acordo adoptado polo Pleno do Concello de Neda o día 
03.11.2020, polo que se aprobaba o Convenio de Colaboración para o 
desenvolvemento conxunto do transporte metropolitano de Galicia na Área de 
Transporte Metropolitano de Ferrol para os anos 2021 a 2024. 

 
Segundo. Texto íntegro do Convenio de Colaboración para o 

desenvolvemento conxunto do transporte metropolitano de Galicia na Área de 
Transporte Metropolitano de Ferrol para os anos 2021 a 2024, asinado o 
09.12.2020. 

 
Terceiro. Proposta de acordo relativa á prórroga do Convenio de 

Colaboración para o desenvolvemento conxunto do transporte metropolitano de 
Galicia na Área de Transporte Metropolitano de Ferrol, asinado con data de 
09.12.2020.  

 
Na dita proposta figuraban as estimacións de gasto previstas para os 

exercicios 2025, 2026, 2027 e 2028; correspondéndolle a este Concello un 
importe de 16.090,13€.  

 
Cuarto. Acta da Comisión de Seguimento da Área de Transporte 

Metropolitano de Ferrol celebrada o día 21.11.2024, na cal deixase constancia 
da aprobación da proposta de acordo de prórroga do dito Convenio para os anos 
2025 – 2028, a cal é aprobada por unanimidade dos presentes.  
 
Tendo en conta o informes emitidos polo Secretario e pola Interventora, que figuran no 
expediente, 
 
E co fin de poder ratificar o acordo xa adoptado por parte da Comisión de Seguimento 
da Área de Transporte Metropolitano de Ferrol celebrada o día 21.11.2024, 
 
Proponse ao Pleno Municipal a adopción dos seguintes acordos: 
 



Primeiro. Ratificar a aprobación da prórroga do Convenio de Colaboración para o 
desenvolvemento conxunto do transporte metropolitano de Galicia na Área de 
Transporte Metropolitano nos termos que figuran no acordo adoptado pola Comisión de 
Seguimento da Área de Transporte Metropolitano de Ferrol celebrada o día 21.11.2024, 
e con efectos dende 01.01.2025. 
 
Segundo. Asumir o compromiso de consignar nos orzamentos futuros aos que abarque 

esta prórroga os importes necesarios para facer fronte aos gastos que implica a 

execución deste convenio, tendo en conta que a imputación orzamentaria dos gastos 

relativos a cada anualidade realizarase no exercicio orzamentario seguinte. 

Terceiro. Autorizar a ampliación do número de anualidades así como a das porcentaxes 

dos límites cuantitativos a que poden aplicarse os gastos derivados deste convenio de 

colaboración e da súa prórroga, a que se refire o artigo 174.3 do TRLRFL, tal e como 

se manifesta no artigo 174.5, por non cumprir co límite temporal nin co límite cuantitativo 

relativo ás porcentaxes indicadas no artigo 174.3. 

DEBATE: ficheiro resultante da gravación audiovisual da sesión. 

VOTACIÓN: o Pleno, en votación ordinaria e por unanimidade dos asistentes (10 votos), 

que constitúe maioría absoluta do número legal de membros da Corporación, presta 

aprobación á transcrita proposta, quedando convertida en acordo. 

 

5º.-INICIO DO EXPEDIENTE PARA A TRAMITACIÓN ANTICIPADA DAS 

SUBVENCIÓNS A CONSIGNAR NO VINDEIRO ORZAMENTO, 

CORRESPONDENTE AO EXERCICIO 2026, DIRIXIDAS A COLABORAR NO 

FUNCIONAMENTO DO PROGRAMA MADRUGADORES E COMEDOR 

ESCOLAR, CURSO 2025-2026, A FAVOR DAS ANPA´S DOS COLEXIOS DE 

SAN ISIDRO E MACIÑEIRA 

 

Previo ditame da Comisión Informativa de Facenda e Contas, o Pleno coñece da seguinte 

proposta da Alcaldía: 

 
Proposta da Alcaldía 
Asunto: Inicio do expediente para a tramitación anticipada das subvencións a consignar 
no vindeiro Orzamento, correspondente ao exercicio 2026, dirixidas a  colaborar no 
funcionamento do programa madrugadores e comedor escolar, curso 2025-2026; a 
favor das das ANPA’s dos colexios de San Isidro e Maciñeira 
Expediente Nº: 2025/A004/000002 (relacionado cos expedientes 2025/A003/000006 
e 2025/A003/0000007) 
 

É intención deste equipo de goberno que se inicie canto antes a tramitación dos 

expedientes necesarios para poder aprobar os convenios coas ANPAS dos colexios de 

Maciñeira e San Isidro, e destinados a colaborar no financiamento do mantemento do 

comedor escolar e do programa de madrugadores de cara ao curso 2025/2026. 

Como xa sempre se ven indicando, deste xeito, colaboramos para intentar afianzar 

poboación no Concello e facer posible a oferta deste servizo complementario ao servizo 

educativo e que contribúe á conciliación na vida familiar. 



Actualmente o Concello está a traballar co proxecto de orzamentos do exercicio 2026, 

e no dito proxecto prevese dotar unha partida específica para atender este tipo de 

subvencións nominativas que posteriormente haberá que materializar a través da 

sinatura do correspondente convenio. Todo isto tendo en conta que os meses 

subvencionables serán dende setembro deste ano ata xuño do ano 2026. 

 

I. ANTECEDENTES 
 

Un ano máis, este equipo de goberno pretende continuar na promoción, para os meses 

do curso 2025-2026, desta liña de axudas en materia de educación para sufragar os 

gastos de comedor escolar para o alumnado de educación infantil e primaria.  

A tal fin, no proxecto de orzamentos para o exercicio 2026, prevese, na partida 

orzamentaria 323 480.12 denominada “Axudas ANPA S. Isidro e Maciñeira, para o 

programa comedor e madrugadores” unha dotación de crédito por importe de 

25.000,00€, que se utilizará para esta finalidade.  

Son pois éstas as entidades legalmente constituidas e con plena capacidade para 

asumir a realización destas actividades, e cumprir así a finalidade que pretende a 

concesión destas subvencións. No exercicio 2026 auméntase a dotación de crédito 

prevista para esta finalidade, dado o aumento de costes que resulta, a partires dos datos 

proporcionados por estas entidades; e tendo en conta o número de nenos/as 

beneficiarios deste programa en cada un dos centros. Prevese que a dotación da 

subvención para a ANPA do Colexio de Maciñeira sexa de ata 15.000,00€ e, no caso 

da ANPA do Colexio de San Isidro, prevese unha dotación de ata 10.000,00€. 

Todo isto tendo en conta os costes estimados por cada unha das entidades 

beneficiarias, á partir do número de usuarios e doutros ingresos que perciben. 

 

 

II. PROPOSTA AO PLENO MUNICIPAL 
 

En base ao exposto, e co fin de que durante o primeiro trimestre do vindeiro ano poida 

tramitarse a concesión destas subvencións, sendo intención deste equipo de goberno 

establecer un calendario de xustificacións parciais dos gastos, a fin de que ámbalas 

entidades poidan dispoñer de liquidez para afrontar os gastos que se derivan da 

execución deste programa; proponse a adopción do seguinte acordo: 

Primeiro: Aprobar a tramitación anticipada dunha liña de subvencións, na partida 

orzamentaria 323 480.12 denominada “Axudas ANPA S. Isidro e Maciñeira, para o 

programa comedor e madrugadores”, cunha dotación de crédito por importe de 

25.000,00€, que se utilizará para esta finalidade.  

No anexo a esta proposta anexionase o texto do convenio a través do cal 

instruméntaríase esta axuda. 

Segundo: Asumir o compromiso de dotar no orzamento do exercicio 2026 o crédito 

necesario por importe de 25.000,00€ para esta finalidade. A aprobación e sinatura do 

convenio estará condicionada á dotación do crédito adecuado e suficiente para esta 



finalidade no exercicio 2026. 

DEBATE: ficheiro resultante da gravación audiovisual da sesión. 

VOTACIÓN: o Pleno, en votación ordinaria e por unanimidade dos asistentes (10 votos), 

que constitúe maioría absoluta do número legal de membros da Corporación, presta 

aprobación á transcrita proposta, quedando convertida en acordo. 

6º.-MOCIÓN DO GRUPO MUNICIPAL DO BNG RELATIVA Á 

REIVINDICACIÓN DO DÍA 25 DE NOVEMBRO E Á NECESIDADE DE 

INCREMENTAR OS RECURSOS PÚBLICOS PARA FACER FRONTE Á 

VIOLENCIA MACHISTA 

 

O Concelleiro do grupo municipal do BNG, Sr. Ríos Curbeira, defende a moción do 

seguinte tenor literal: 

“Cristina Bouza Bellón Portavoz do Grupo Municipal do Bloque Nacionalista Galego  

(BNG) no Concello de Neda ao abeiro da lexislación vixente, presenta a seguinte 

MOCIÓN para o seu debate no Pleno da corporación. 

EXPOSICIÓN DE MOTIVOS: 

 

Neste 2025 cumpríronse 18 anos da Lei galega contra a violencia machista aprobada no 2007 

despois dun intenso traballo de escoita social. Esta foi unha lei pioneira e vangardista a nivel 

europeo: contemplou a visión da violencia contra as mulleres en todas as súas dimensións e como 

consecuencia do patriarcado, ampliou o seu recoñecemento máis alá do ámbito da parella e 

deseñou medidas integrais de sensibilización, prevención, protección e apoio ás mulleres que a 

sofren. 

 

Desde entón, grazas á presión da mobilización feminista e ao esforzo de distintos colectivos, 

tamén do nacionalismo galego, houbo distintas melloras e puxéronse en marcha recursos 

importantes. Porén, non é suficiente e o sistema de loita contra a violencia machista en Galiza 

sofre a desidia do Partido Popular no desenvolvemento do marco legal e os recortes aplicados nos 

servizos públicos durante as crises económicas. 

 

Aspectos recollidos na lei como garantir a atención psicolóxica na Atención Primaria non son 

hoxe unha realidade nunha sanidade pública en crise; as axudas económicas son aínda menores 

ás aprobadas hai case dúas décadas e non recollen o medre da carestía da vida; non existe unha 

axuda periódica que inclúa ás vítimas de violencia sexual; non se garante a formación 

especializada das dos profesionais que traballan na cadea de atención á violencia machista; o 

ámbito xudicial segue arrastrando unha enorme revitimización; falta financiamento e persoal para 

os CIM e en ámbitos estratéxicos como o ensino público non hai un verdadeiro plan de educación 

afectivo-sexual, eliminouse a materia de igualdade e o Partido Popular intenta impoñer 

mecanismos de control ideolóxico para restar espazo ás iniciativas feministas de profesorado e 

estudantado. 

 

No verán de 2025 coñecemos un informe demoledor do Consello de Contas no que se avalían as 

políticas públicas da Xunta en materia de violencia de xénero no período 2018-2022. Entre outras 

cuestións, este Informe sinala que, malia a súa importancia, a Xunta de Galiza só destina a 



prevención un 3% dos recursos. Ademais, o informe sinala o recorte de persoal e a falta de 

construción dun sistema público e directo de atención ás vítimas, de maneira que o goberno galego 

foi descasando funcións que lle son propias nos concellos, sobrecargándoos, ou privatizando 

servizos. Así, no período 2018-2022 os centros de acollida para vítimas de violencia son entidades 

municipais ou propiedade de entidades privadas; tan só o Centro de Emerxencias para Vítimas de 

Violencia de Xénero (CEMVI) é un centro propio. Da mesma maneira, tal e como denunciaron 

colectivos feministas, profesionais e o BNG, no ano 2024 a Xunta privatizaba os centros de crise 

24 horas para a atención da violencia sexual. Máis de nove meses despois da súa posta en marcha, 

a Xunta do PP segue ocultando a súa información. 

 

A privatización, precarización ou carencia de servizos públicos son un obstáculo na loita contra a 

violencia machista. É por iso que é fundamental tanto acrecentar os recursos económicos para 

este ámbito como reforzar os servizos públicos. Algo tan sensible como a atención á violencia 

sexual non pode depender de empresas multiservizo vinculadas ao Partido Popular como Eulen 

ou OHL e os graves incidentes coas pulseiras de control telemático no Estado tamén son unha 

alerta sobre as carencias de recursos que están en mans privadas. 

 

Neste 2025 cúmprense tamén 30 anos da Declaración de Beijing. Hai que recordar que se 

recoñecía internacionalmente algo hoxe cuestionado abertamente, que a violencia de xénero é un 

obstáculo para o logro de obxectivos de igualdade, desenvolvemento e paz e que menoscaba ou 

impide o gozo pola muller dos seus dereitos humanos e das liberdades fundamentais. Daquela 

equiparábase, por primeira vez, a violencia contra as mulleres como violencia de xénero, 

entendendo esta como unha construción cultural susceptible de ser modificada no tempo a través 

dos procesos de socialización. 

 

Nun contexto de avance e normalización das posicións negacionistas, que coincide coa defensa 

ultraliberal do baleirado dos servizos públicos, urxe unha resposta que aposte por máis feminismo, 

máis recursos e máis servizos públicos. Temos que denunciar de forma clara e directa que 

cuestionar o a violencia machista é violencia machista e que privatizar e desmantelar os servizos 

públicos resta capacidade na loita pola igualdade e contra a violencia machista. 

 

No 2024 foron asasinadas, segundo as estatísticas oficiais, cinco mulleres en Galiza. Hoxe hai 

máis de 6.000 casos activos en Viogén e no que vai de 2025 houbo varios feminicidios e intentos 

de feminicidio en Galiza. A violencia machista é unha realidade incuestionable, constitúe un 

problema de dereitos humanos e é o principal problema da vida das mulleres e polo tanto as 

institucións deben reaccionar reforzando recursos e servizos públicos. 

 

Por estes motivos, a corporación municipal do concello de Neda denuncia que o negacionismo da 

violencia machista é unha forma de violencia machista e reafirma o seu compromiso co reforzo 

dos servizos públicos e o aumento dos recursos do sistema de protección e atención ás vítimas e, 

así mesmo,  anima á veciñanza da localidade a secundar as mobilizacións do movemento 

feminista galego. 

 

Por todo o exposto, o Grupo Municipal do BNG somete a debate esta moción e solicita á 

corporación municipal a adopción do seguinte ACORDO: 

 

1. Instar á Xunta de Galiza a adoptar as seguintes medidas 

 



 1) Atender as recomendacións e deficiencias sinaladas polo Consello de Contas no seu 

Informe de fiscalización das actuacións para a prevención integral da violencia de xénero na 

Comunidade Autónoma no período comprendido entre 2018 e 2022 e, singularmente, pautar o 

incremento de  persoal, o incremento do orzamento destinado a prevención e sensibilización, a 

planificación dos procesos de contratación e subvencións con publicidade e concorrencia e a 

aprobación dun plan estratéxico específico para a loita contra a violencia machista. 

 

 2) Impulsar un novo marco regulamentario e orzamentario, incrementando a súa 

contribución, para os  Centros de Información á Muller co obxectivo de reforzar e ampliar a rede 

galega de CIM  facendo especial énfase na creación destes centros naqueles concellos e comarcas 

nos que actualmente non existen ou están sobrecargados, impulsar a fixación de rateos mínimas 

de persoal e favorecer a contratación a xornada completa, como mínimo, de todo o persoal que 

sexa obrigatorio para a acreditación do CIM. 

  

3) Reinternalizar no sistema público os centros de crise 24 horas para a atención de 

mulleres vítimas de violencia sexual e blindar a prestación deste servizo con cadros de persoal 

suficientes para garantir a atención presencial así como aprobar, para a súa posta en marcha no 

ano 2026, unha axuda periódica específica para vítimas de violencia sexual.” 

 

DEBATE: ficheiro resultante da gravación audiovisual da sesión. 

 

VOTACIÓN: o Pleno, en votación ordinaria e por unanimidade dos asistentes (10 votos), 

que constitúe maioría absoluta do número legal de membros da Corporación, presta 

aprobación á transcrita proposta, quedando convertida en acordo. 

 

7º.-MOCIÓN DO GRUPO MUNICIPAL DO PP EN DEFENSA DOS 

TRABALLADORES AUTÓNOMOS 

 

O portavoz do grupo municipal do PP, Sr. Romero Neira, defende a moción do seguinte 

tenor literal: 

“O voceiro do Partido Popular, Eladio Romero Neira, o que abaixo asina, en no me 

propio e no do grupo municipal do PP, conforme a o previsto no artigo 97 do 

Regulamento de Organización, Funcionamento e Réxime Xurídico das Entidades locais, 

desexa elevar ao Pleno Municipal para o seu debate e aprobación se procede, a seguinte 

MOCIÓN: 

EN DEFENSA DOS TRABALLADORES AUTÓNOMOS 

 

EXPOSICIÓN DE MOTIVOS 

 

En España, máis de 3.413.000 persoas cotizan no Réxime Especial de Traballadores 

Autónomos. Moitos deles son pequenos comerciantes, hostaleiros, profesionais e 

emprendedores que sosteñen boa parte do tecido económico e social dos nosos barrios.  



O Goberno de España anunciou unha nova subida das cotas que deben abonar os 

traballadores autónomos á Seguridade Social a partir de 2026. Segundo a proposta 

trasladada polo Ministerio de Inclusión, Seguridade Social e Migracións, as cotas anuais 

aumentarían entre 200 e 2.500 euros.  

Este incremento supoñía un novo golpe ao emprendemento, ao comercio local, aos 

profesionais liberais e a miles de familias que cada mes sosteñen con esforzo a súa 

actividade económica. 

Con todo, ante a enorme presión do sector dos autónomos, dos axentes sociais e do 

Partido Popular, o Goberno viuse abrigado a rectificar. Esta rectificación, con todo, non 

impide que o executivo siga trasladando un incremento das cotizacións que haberán de 

abonar os traballadores por canta propia. 

Máis aló do sistema de cotización, moitos dos compromisos do Goberno adquiridos cos 

autónomos en 2023 seguen sen materializarse. Compromisos que supoñen melloras 

fundamentais para o colectivo de autónomos nos ámbitos de protección social, 

pluriactividad, conciliación e simplificación burocrática. Este incumprimento agrava o 

descontento do sector e reforza a necesidade de que as administracións locais e 

autonómicas reclamen ao Goberno un calendario claro de desenvolvemento, seguimento 

e auditoría das reformas prometidas. 

Así mesmo, resulta imprescindible que o Goberno de España poña en marcha o réxime 

de franquía de IVE, mediante a transposición da Directiva europea 2020/285, cuxo 

prazo de aplicación expirou o 1 de xaneiro de 2025, sendo España dos poucos países da 

Unión Europea que non cumpriu con esta obrigación. Esta medida permitiría que os 

autónomos e pequenas empresas cunha facturación anual inferior a 85.000 euros 

quedasen exentos de pagar e declarar o IV E, o que supoñería un alivio directo nas súas 

cargas fiscais e unha notable simplificación administrativa. Dar cumprimento a esta 

normativa europea ofrecería un respiro real a miles de profesionais e pequenos negocios 

que sosteñen o tecido produtivo local. 

Desde o Grupo Municipal Popular consideramos que non é o momento de castigar máis 

ao tecido produtivo, senón de acompañar, facilitar e protexer a quen mantén a 

actividade económica en momentos de incerteza tanto nas grandes como nas pequenas e 

medianas localidades do noso territorio. O Concello de Neda non pode permanecer alleo 

a esta ameaza para tantos veciños e veciñas que son autónomos, e debe expresar de 

forma clara o seu rexeitamento ao interno fiscal e burocrático que se inflixiu aos 

cidadáns desde o Goberno de España e o seu apoio a quen co seu traballo diario 

sosteñen a economía local. 

Por todo o anteriormente exposto, o Grupo Municipal Popular propón a adopción dos 

seguintes: 

ACORDOS 



1. O Concello de Neda manifesta o seu rexeitamento á política fiscal do Goberno de 

España cara aos traballadores autónomos, que nos últimos 7 anos traduciuse nunha 

normativa. Lonxe de ofrecer seguridade e apoio a quen xera emprego e riqueza, o 

Goberno mantén aos autónomos sometidos a unha presión fiscal desproporcionada 

que lastra a iniciativa emprendedora e o dinamismo económico local. 

 

2. O Concello de Neda insta o Goberno de España a cumprir os compromisos 

adquiridos cos traballadores autónomos en 2023, impulsando de maneira inmediata 

as reformas pendentes en materia de protección social, pluriactividad, conciliación 

e simplificación burocrática, e establecendo un calendario claro de seguimento e 

avaliación de dichas medidas, en diálogo ceas principais organizacións 

representativas do sector. 

 

3. O Concello de Neda insta o Goberno de España a aplicar de forma inmediata o 

réxime de franquía de IVE previsto pela Directiva Europea, que permite eximir do 

pago e a presentación de declaracións de IVE aos autónomos e pequenas empresas 

cunha facturación anual inferior a 85.000 euros, o que supoñería un importante 

alivio fiscal e administrativo para o colectivo. 

 

4. O Concello de Neda mostra o seu apoio e recoñecemento aos autónomos, pequenos 

empresarios e emprendedores da cidade, reafirmando o seu compromiso de 

impulsar medidas municipais de apoio ao autoemprego, a formación e a 

dixitalización. 

 

5. Dar traslado dos presentes acordes ao Ministerio de Inclusión, seguridade Social e 

Migracións, ás asociacións nacionais de autónomos (ATA, U PTA e UATAE), á 

Confederación de Empresarios de Narón e ás asociacións de comerciantes da 

cidade. 

 
DEBATE: ficheiro resultante da gravación audiovisual da sesión. 

 

VOTACIÓN: o Pleno, en votación ordinaria e por maioría absoluta, no presta aprobación á 

transcrita moción, con 2 votos a favor da mesma dos Sres. Concelleiros do PP, 7 votos en contra 

dos Sres./as Concelleiros/as de PSdeG-PSOE e BNG, e 1 abstención da Sra. Concelleira de 

MOVENEDA. 

 

FORA DA ORDE DO DÍA 

 

O Alcalde explica a urxencia da inclusión deste punto na orde do día da sesión, ao obxecto 

de cumprir cos prazos de presentación do POS+Adicional 1/2026 para gastos sociais 

extraordinarias ante a Deputación Provincial. 

 

Previa ratificación da urxencia por unanimidade dos asistentes (10 votos), que constitúe 

maioría absoluta do número legal de membros da Corporación, ao abeiro do preceptuado 

no artigo 91.4 do Real Decreto 2568/1986, de 28 de novembro, que aproba o Regulamento 

de organización, funcionamento e réxime xurídico das Entidades Locais, se entra no 

debate e votación do seguinte punto: 



 

POS+ADICIONAL 1/2026 PARA GASTOS SOCIAIS EXTRAORDINARIOS DO 

EXERCICIO 2026 

 

Proposta da Alcaldía: 

 

1. Participar no Plan provincial de cooperación ás obras e servizos de competencia 

municipal (Plan único de concellos) “POS+ Adicional 1/2026” da Deputación Provincial 

da Coruña para o financiamento de gastos sociais extraordinarios, aceptar a totalidade das 

súas Bases , e solicitar a aplicación da achega provincial asignada aos gastos sociais, 

segundo se indica a continuación: 

Achega provincial preasignada do POS+ADICIONAL/2026 44.416,57 € 

 

GASTOS SOCIAIS 

EXTRAORDINAR

IOS 2026 

PREVISI

ÓN DE 

GASTOS 

2026 

ESTIMACI

ÓN 

DOUTROS 

INGRESOS 

PÚBLICOS 

OU 

PRIVADOS 

ESTIMACI

ÓN DO 

GASTO A 

FINANCIA

R POLO 

CONCELL

O 

IMPORTE 

SOLICITADO 

POS+ADICION

AL 

OUTROS 

RECURS

OS 

PROPIOS 

DO 

CONCEL

LO 

(A) (B) (C=A-B) (D) (E=C-D) 

Gastos correntes 
925.000,00 

€ 
780.000,00 € 145.000,00 € 44.416,57 € 

100.583,43 

€ 

Investimentos: 

Tipoloxía i   0,00 €  0,00 € 

Investimentos: 

Tipoloxía j   0,00 €  0,00 € 

TOTAL GASTOS 

SOCIAIS 

EXTRAORDINAR

IOS 2026 

925.000,00 

€ 
780.000,00 € 145.000,00 € 44.416,57 € 

100.583,43 

€ 

      

IMPORTES SOLICITADOS  
  

I. Importe solicitado para gastos correntes 44.416,57 € 
 

II. Importe solicitado para investimentos: Tipoloxía i 0,00 € 
 

III. Importe solicitado para investimentos : Tipoloxía j 0,00 € 
 

TOTAL SOLICITADO POS+ADICIONAL 2026 (I + II + III) 44.416,57 € 
 

 



2. Comprometerse a facer constar a colaboración da Deputación da Coruña en toda a 

información (impresa, informática ou audiovisual) que fagan das actividades ou 

investimentos subvencionados, así como, no seu caso, na súa páxina web e/ou redes 

sociais. 

3. Facultar expresamente á Alcaldía para todo o relacionado coa tramitación e xestión do 

presente acordo e o correspondente expediente. 

VOTACIÓN: O Pleno, en votación ordinaria e por unanimidade dos asistentes (10 

votos), que constitúe maioría absoluta do número legal de membros da Corporación, 

presta aprobación á transcrita proposta, quedando convertida en acordo nos seus propios 

termos. 

 

8º.-ROGOS E PREGUNTAS 

Consta en ficheiro resultante da gravación audiovisual da sesión. 

E non habendo máis asuntos que tratar na orde do día, polo Sr. Alcalde levántase a sesión 

cando son as doce horas e cincuenta minutos do día sinalado no encabezamento, de todo 

o cal esténdese a presente acta, do que eu, Secretario, dou fe e certifico. 

 

O Alcalde     O Secretario Xeral 

